
স্বৰ্গতো অধিক জননী।

জনম-জঠৰ ধাতৃ আইমাতৃ মোৰ,

স্তনদাতৃ জীৱনৰ জীপ্ প্ৰদায়িনী,

পৃথিবীত মানৱীৰ প্ৰথমা মুখানি,

প্ৰথম দৰ্শনে যাৰ, হল প্ৰাণ জুৰ;



মৰতত স্বৰগৰ স্নেহ উপভোগ

জয়ে-জয়ে যাৰ হন্তে লাভ সংসাৰত,

পীয়ুসীয়া হিয়া চুহি জন্ম-ভাগৰত,

জুৰণি অমৃত পান প্ৰথম সম্ভোগ;



যাৰ স'তে চাৰিচকু পোনে’ মিলা প্ৰীতি,

জগতীৰে কথা পতা চকুৱে চকুবে,—

সংসাৰৰ ভাবী ভোগ, গুপ্ত ৰীতিনীতি,

মায়া-মোহ বিকাশিলে নিমাতীৰ ৰৱে,



সেই মোৰ মায়াময়ী চেনেহী প্ৰসূতী,—

নমোঁ নমোঁ মাতৃ মোৰ নমোঁ তযু পাৱে !







⸻ — ⸻

	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

